
谷祖琳小甜谷退出美食車

信用卡退款機制不一
工聯促金管局定指引

探索綠悠遊暑假推導賞

高永文讚登峰勇士
精神可嘉

兩港人勇闖珠峰嘅喜訊，令大家非
常鼓舞。同時另外兩名腎臟移植康復者
亦成功克服咗身體障礙，登上珠峰基地
營，為香港器官捐贈打下「強心針」。食
物及衛生局局長高永文尋日同本港 「成
功登上珠峰第七人」吳俊霆、腎臟移植
康復者陳國明和黃炎華會面，高局長讚
揚三人敢於挑戰自我，喺大自然嚴苛環
境下，仍可克服重重困難，精神可嘉。

原來，高局長都鍾意行山，2007年
行過香格里拉茶馬古道，佢仲透露去到
3500米時，覺得頭痛，要立即撤離，之
後發現腦部有啲異常，需要做手術。

鄭晴聽聞，吳俊霆將會製成 「珠峰
夢——敢想人生」嘅影片，將勇攀珠峰
嘅勵志故事，喺7月22日作慈善放映，全
部收入將捐贈香港移植運動協會。高局
長感謝佢哋嘅善舉，又呼籲大家繼續為

器官捐贈活動努力，協助等緊器官移植
嘅病人可以得到重生嘅機會。

而本港首位成功登頂珠峰女性曾燕
紅，尋日再次回答 「見死不救」嘅質疑
，形容有關質疑就好似 「責怪一個唔識
游水嘅人，（點解）唔救一個遇溺嘅人

」。佢話，途中知道有一個印度人跌落
山谷，需要超過四個最TOP嘅雪巴人，
用咗四日時間，先至能夠
將印度人屍體搬落山，而
四個雪巴人都面臨住五成
嘅死亡風險。

聲稱籌備過程遇技術問題

山頂區居民出名富貴，所謂家中
「垃圾」，隨時可能係寶物。山頂區

區議員、自由黨嘅陳浩濂（Joseph）

，不時舉辦 「循環回收大行動」，日
前就喺麥當勞道回收物品，竟然回收
到約兩噸嘅衣物、玩具等物件，當中
不乏名牌，包括Bally、Ferragamo嘅皮
鞋，Brooks Brothers、Valentino嘅衫，
Sony、Sharp嘅電視。Joseph同鄭晴講
，回收到嘅物品，將捐贈畀救世軍作
慈善用途，佢又話山頂區居民一直都
有喺唔同層面回饋社會，今次活動就
反映咗佢哋樂善好施嘅精神，佢亦計
劃之後組織更多同類型活動，帶出支
持環保、樂於助人嘅理念。

陳浩濂山頂搞回收不乏貴價嘢

▲葛珮帆（左二）尋日探訪咗飛行服務隊，了解佢哋嘅工作情況

【大公報訊】記者李淇報道：過去一
年有兩間健身中心接連倒閉。工聯會立法
會議員陸頌雄及新界東辦事處總幹事鄧家
彪昨日表示，至今收到50宗來自健身中心
「M Boxing Fitness」會員就信用卡退款問

題的求助，當中至少10宗仍未獲退款，涉
款約15萬元。工聯會批評，銀行的退款機
制表現不一，已向金融管理局及消費者委
員會反映。

M Boxing Fitness於今年二月倒閉，工
聯會接到50宗信用卡退款求助，共涉90萬
元。工會跟進後，10宗個案仍未獲退款，
合共約15萬元，其餘則為成功退款或未有
回覆。工聯會並接獲兩宗有關加州健身中
心共4.7萬元退款問題個案，經協助後已獲
退款。

陸頌雄指出，多位事主投訴銀行退款

程序、細節等皆有嚴重問題，如前線分行
職員對退款手續不了解，部分個案退款處
理期更長達三至四個月等。他質疑銀行培
訓不足，甚至試圖淡化程序，要求助者多
次致電客戶服務中心才獲受理，更有個案
在二月申請退款，銀行至今仍未接納申
請。

鄧家彪認為問題嚴重，促請金管局就
銀行處理客戶信用卡退款要求及投訴制定
指引，推動信用卡退款安排消費者教育，
又建議發卡機構應透過網頁及合約，向信
用卡使用者提供簡單退款資訊。兩人又認
為，信用卡分期條款中，客戶不會享有信
用卡退款保障，導致事主於商戶停止服務
情況下未能立即停止供款，憂慮消費者權
益未受保障，認為銀行應更主動向客戶退
款，而不是金管局介入後才回應。

【大公報訊】記者謝進亨、孫凌奕報
道：美食車先導計劃再有營運商 「打退堂
鼓」，由藝人谷祖琳開設的 「小甜谷」美
食車，尚未開業，昨日宣布退出計劃。旅
遊事務署表示，連同已退出的 「華星冰室
」美食車，兩個空缺將由初創企業 「擦餐
飽」及 「The Butchers Club」取替。

小甜谷透過公關回覆《大公報》記者
稱，去年已購入美食車，原擬推出的 「新
派雞蛋仔及楊枝甘露涼粉隨意杯」，將在
其他平台面世，美食車或於日後有其他用
途。該公司稱，籌備過程遇到很多技術問
題，最終未能在預定時間內完成，所以作

出商業決定，退出計劃。
旅遊事務署發言人稱， 「小甜谷」原

須於今年2月10日或之前，成功取得相關營
運牌照，但籌備時有技術困難，已先後三
次向署方申請延期，昨日作出退出的商業
決定。根據退出及後補機制， 「華星冰星
」退出後的空缺，將由初創企業 「擦餐飽
」頂替，售賣素食點心，招牌菜為 「擦餐
包 」 ； 「小 甜 谷 」 的 空 缺 ， 則 由 The
Butchers Club 取 替 ， 其 招 牌 菜 是 「The
Butchers Club Original Burger」。

為期兩年的美食車先導計劃，16輛通
過評審的美食車原定去年12月營運，惟延

至今年二月才開業。14輛美食車已順利營
運，包括昨日在梳士巴利花園開業的美食
車 「創意美食」。

▲初創企業 「擦餐飽」 將售賣素食點心
，招牌菜為 「擦餐包」

講到颱風，大家第一反應梗係唸住
有假放啦，之但係 「三號風球」、 「八
號風球」等數字颱風信號又係喺幾時開
始有嘅呢？原來今年已經係本港數字颱
風信號問世嘅一百周年，香港郵政尋日
宣布將於下月十三日發售一套以 「數字
颱風信號百周年」為題嘅紀念郵票及相
關集郵品作紀念，首日封後日開始發
售。

郵票一套五枚，分別展示現時採用
嘅數字颱風信號系統，包括一號戒備信
號（一元七角）、三號強風信號（二元
二角）、八號烈風或暴風信號（二元九
角）、九號烈風或暴風風力增強信號（
三元七角），同十號颶風信號（五元
）。

不過，香港嘅颱風信號系統最初只
有一至七號，之後經過多次改良，於
1931年改為一至十號。之後經過多次改

良，到1973年再把整套信號改成現今採
用的信號系統。所以今次郵票小型張嘅
左方顯示過去喺香港天文台總部懸掛十
號颶風信號時嘅情景，右方則展示香港

於1917年、1931年及1973年採用嘅數字
颱風信號系統，讓人了解百年信號系統
嘅演變，真係又有紀念價值，又可以學
到嘢啊。

數字颱風信號問世百年紀念郵票

▲ 「數字颱風信號百周年」 紀念郵票下月13日發售

迪士尼將於七月推出多條 「探索綠悠遊」的綠
色導賞徑，鼓勵年輕人投入大自然，親身接觸和認
識植物。路線將以剛開幕的 「迪士尼探索家度假酒
店」為起點，逐步延伸至整個香港迪士尼樂園度假
區，繼而發展至大嶼山其他地區。未來一年，150位
來自東涌和新界西其他地區的中學生，將在大專院
校學生帶領下，參與植物導賞團及工作坊，利用電
子科技，規劃並記錄多條以氣候、顏色或不同感官
元素等主題來分類的大自然導賞徑。

小商戶可以喺假日墟市擺檔，本應
係好事，但一啲聲稱係 「基層」組織嘅
團體前來搗亂，就真係令人憤怒啦！尋
日，漁農界立法會議員何俊賢召開記者
會，話天水圍天耀邨前日搞咗個假日墟
市，畀一啲農夫、小商戶做生意，元朗
農墟主席黃元弟話，農民一大早七點割
好菜，諗住九點擺檔，希望得到大家認

同，居民又可以喺上午買得開心。
但黃生又話，點知呢，有一個叫做

「撐基層墟市聯盟」嘅組織喺中午嚟到
拉橫額、叫口號，擾攘過程當中，大家
互有衝突，最終搞到要由警方處理事
件。

何俊賢批評，呢班示威者如果有咩
不滿，應該用合法途徑表達，唔應該為

一己政治私利，亂咁向小農戶發泄，令
小農戶數月以來嘅農作物心血一朝喪，
兼夾搞到居民掃興而回。呢班示威者嘅
做法，係將民生議題升級至政治事件，
為累積自己政治本錢，置農友及小商戶
嘅生計於不顧。何俊賢認為，是可忍
孰不可忍，一定要強烈譴責呢班人嘅惡
行。

何俊賢斥政棍搗亂天水圍墟市

近年好多香港人都熱愛行山冒險
，甚至鍾意獨自挑戰高難度山徑，無
形中加重飛行服務隊工作量，舊年出
動次數仲超過1400次。民建聯立法會
議員葛珮帆（EQ）尋日就訪問咗幾位
現役機師，揭開有型部隊神秘面紗。

唔講唔知，飛行服務隊現役機師
有42人，包括五位女機師，EQ尋日搵
咗其中三人亮相。唔好睇佢哋弱質纖
纖，原來個個都受過嚴格訓練。女機
師Emily話，入職時要先訓練14個月，
視乎揸邊款機種，再訓練八至十年，

先可以成為獨當一面嘅機長。
現役飛行服務隊機師Michael就趁

機宣傳話，飛行服務隊仍然欠缺20幾
位飛機師，嚟緊會透過選拔請多四至
六人，呼籲如果鍾意揸飛機，又有心
想救人嘅朋友，可以試下。

Michael話，考核雖然好嚴格，但
希望年輕人唔好因為篩選程序而打退
堂鼓，因為救人工作真係非常有意義
㗎！

唔止EQ，鄭晴聽完之後都好佩服
一班飛機師守護香港嘅精神。

葛珮帆探訪飛行服務隊


